
Қазақстан Республикасының Еңбек Кодексі

► ЖАЛПЫ БӨЛІК
1-БӨЛІМ. ЖАЛПЫ ЕРЕЖЕЛЕР
1-тарау. НЕГІЗГІ ЕРЕЖЕЛЕР

► 1-бап. Осы Кодексте пайдаланылатын негізгі ұғымдар

►       1. Осы Кодексте мынадай негізгі ұғымдар пайдаланылады:

►       1) азаматтық қызмет – азаматтық қызметшілердің қазыналық кəсіпорындардың, мемлекеттік мекемелердің міндеттері мен функцияларын іске асыруға, мемлекеттік 
органдарға техникалық қызмет көрсетуді жүзеге асыруға жəне олардың жұмыс істеуін қамтамасыз етуге бағытталған лауазымдық өкілеттіктерді орындау жөніндегі кəсіптік 
қызметі;

►       2) азаматтық қызметші – Қазақстан Республикасының заңнамасында белгіленген тəртіппен қазыналық кəсіпорындарда, мемлекеттік мекемелерде ақы төленетін штаттық 
лауазымды атқаратын жəне олардың міндеттері мен функцияларын іске асыру, мемлекеттік органдарға техникалық қызмет көрсетуді жүзеге асыру мен олардың жұмыс істеуін 
қамтамасыз ету мақсатында лауазымдық өкілеттіктерді жүзеге асыратын адам;

►       3) айлық жалақының ең төмен мөлшері – біліктілікті қажет етпейтін қарапайым (онша күрделі емес) еңбек жұмыскері осы Кодексте белгіленген қалыпты жағдайларда жəне 
жұмыс уақытының қалыпты ұзақтығы кезінде еңбек міндеттерін орындаған кезде бір айда оған төленетін ақшалай төлемдердің кепілдік берілген ең төмен мөлшері;

►       4) арнайы киім – жұмыскерді зиянды жəне (немесе) қауіпті өндірістік факторлардан қорғауға арналған киім, аяқкиім, баскиім, қолғап, өзге де жеке қорғаныш құралдары;

► Қазақстан Республикасы еңбек заңнамасының қағидаттары

►       Қазақстан Республикасы еңбек заңнамасының қағидаттары:

►       1) адам мен азаматтың еңбек саласындағы құқықтарының шектелуіне жол бермеу;

►       2) еңбек бостандығы;

►       3) еңбек саласындағы кемсітушілікке, мəжбүрлі еңбекке жəне балалар еңбегінің ең нашар түрлеріне 
тыйым салу;

►       4) қауіпсіздік жəне гигиена талаптарына сай келетін еңбек жағдайларына құқықты қамтамасыз ету;

►       5) жұмыскердің өмірі мен денсаулығының басымдығы;

►       6) еңбегі үшін жалақының ең төмен мөлшерінен кем емес сыйақы құқығын қамтамасыз ету;

►       7) тынығу құқығын қамтамасыз ету;

►       8) жұмыскерлердің құқықтары мен мүмкіндіктерінің теңдігі;

►       9) жұмыскерлер мен жұмыс берушілердің өз құқықтары мен мүдделерін қорғау үшін бірігу құқығын 
қамтамасыз ету;

►       10) əлеуметтік əріптестікті нығайтуда жəне дамытуда мемлекеттің ықпалы;



► Еңбек бостандығы

►       Əркімнің еңбекті еркін таңдауға немесе еңбекке қандай да бір 
кемсітушіліксіз жəне мəжбүрлеусіз еркін келісуге құқығы, өзінің еңбекке 
қабілеттілігіне билік етуге, кəсіп жəне қызмет түрін таңдауға құқығы бар.



► Еңбек саласындағы кемсітушілікке тыйым салу

►       1. Əркімнің еңбек саласындағы өз құқықтары мен бостандықтарын іске асыруға тең 
мүмкіндіктері бар. Осы Кодексте жəне Қазақстан Республикасының өзге де заңдарында 
көзделген жағдайлар мен тəртіптен басқа, ешкімнің еңбек саласындағы құқықтарына 
шек қойылмайды.

►       2. Ешкімді де еңбек құқықтарын іске асыру кезінде шығу тегіне, əлеуметтік, 
лауазымдық жəне мүліктік жағдайына, жынысына, нəсіліне, ұлтына, тіліне, дінге 
көзқарасына, нанымына, тұрғылықты жеріне, жасына немесе дене кемістіктеріне, 
сондай-ақ қоғамдық бірлестіктерге қатыстылығына байланысты ешқандай кемсітуге 
болмайды.

►       3. Еңбек қызметінің тиісті түрлері үшін Қазақстан Республикасының заңдарына 
сəйкес белгіленетін не əлеуметтік жəне құқықтық басымдықпен қорғалуға мұқтаж 
адамдар жөнінде мемлекеттің ерекше қамқорлығынан туындаған өзгешеліктер, 
ерекшеліктер, артықшылықтар мен шектеулер кемсітушілік болып табылмайды.

►       4. Еңбек саласында кемсітушілікке ұшырадым деп есептейтін адамдар Қазақстан 
Республикасының заңдарында белгіленген тəртіппен сотқа немесе өзге де орындарға 
жүгінуге құқылы.



► Осы Кодекстің қолданылу аясы

►       1. Осы Кодекс:

►       1) еңбек қатынастарын;

►       2) еңбек қатынастарымен тікелей байланысты;

►       3) əлеуметтік əріптестік;

►       4) еңбек қауіпсіздігі жəне еңбекті қорғау жөніндегі қатынастарды реттейді.

►       2. Осы Кодекстің күші, егер заңдарда жəне Қазақстан Республикасы ратификациялаған 
халықаралық шарттарда өзгеше көзделмесе, Қазақстан Республикасының аумағында орналасқан 
жұмыскерлерге жəне жұмыс берушілерге, оның ішінде есептік тіркеуден өткен шетелдік заңды 
тұлғалардың филиалдарына жəне (немесе) өкілдіктеріне қолданылады.

►       3. Жұмыскерлердің жекелеген санаттарының еңбегін құқықтық реттеудің ерекшеліктері осы 
Кодексте жəне Қазақстан Республикасының өзге де заңдарында белгіленеді.

►       4. Қазақстан Республикасының заңдары осы Кодексте белгіленген құқықтар, бостандықтар 
мен кепілдіктер деңгейін төмендетпеуге тиіс.



► Еңбек жөніндегі уəкілетті мемлекеттік органның еңбек қатынастарын реттеу саласындағы құзыреті

►       Еңбек жөніндегі уəкілетті мемлекеттік орган:

►       1) еңбек, еңбек қауіпсіздігі жəне еңбекті қорғау саласындағы мемлекеттік саясатты іске асырады;

►       2) Қазақстан Республикасы еңбек заңнамасының, оның ішінде еңбек қауiпсiздiгi жəне еңбектi қорғау 
жөніндегі талаптың, Қазақстан Республикасының халықты жұмыспен қамту туралы заңнамасының 
сақталуын мемлекеттiк бақылауды ұйымдастырады, сондай-ақ еңбек инспекциясы жөніндегі жергілікті 
органның қызметін үйлестіреді жəне қызметін тексеруді жүзеге асырады;

►       3) еңбек қатынастарын реттеу саласындағы жергілікті атқарушы органдарға əдістемелік басшылықты 
жəне оларды үйлестіруді жүзеге асырады;

►       4) еңбек инспекциясы жөніндегі жергілікті органдардан еңбек қатынастары мəселелері бойынша 
қажетті ақпаратты сұратады;

►       5) облыстың, республикалық маңызы бар қаланың, астананың бас мемлекеттік еңбек инспекторын 
тағайындауды келіседі;

►       6) мемлекеттік органдардың еңбек қауіпсіздігі жəне еңбекті қорғау саласындағы техникалық 
регламенттерді əзірлеу жөніндегі қызметін үйлестіреді;

►       7) еңбек қауіпсіздігін жəне еңбекті қорғауды қамтамасыз ету саласында үйлестіруді жəне басқа да 
мемлекеттік органдармен, сондай-ақ жұмыскерлердің жəне жұмыс берушілердің өкілдерімен өзара іс-
қимылды жүзеге асырады;



► :

►       1) осы Кодексте көзделген тəртіппен жəне жағдайларда еңбек шартын 
жасасуға, өзгертуге, толықтыруға, тоқтатуға жəне бұзуға;

►       2) жұмыс берушіден еңбек, ұжымдық шарттардың талаптарын орындауды 
талап етуге;

►       3) еңбек қауіпсіздігіне жəне еңбекті қорғауға;

►       4) еңбек жағдайлары мен еңбекті қорғаудың жай-күйі туралы толық жəне 
анық ақпарат алуға;

►       5) еңбек, ұжымдық шарттардың талаптарына сəйкес уақтылы жəне толық 
көлемде жалақы төленуіне;

►       6) бос тұрып қалғаны үшін осы Кодекске сəйкес ақы төленуіне;

►       7) тынығуға, оның ішінде жыл сайынғы ақы төленетін еңбек демалысына;


